
GOUVENE CUOMO MANDE DIVIZYON SEKIRITE TERITWA A AK SEVIS IJANS
YO POU KONTWOLE OURAGAN SANDY

Jodi a, Gouvene Andrew M. Cuomo te mande Divizyon Sekirite Teritwa ak Sevis ljans Eta New
York pou kontwole depré pwogré Ouragan Sandy ak prepare pou posib konsekans tanpeét la.
Menmsi trajektwa tanpét la toujou pa séten, Ouragan Sandy gen posiblite pou afekte anpil pati
Eta New York avek plizyé kalite menas, tankou gwo lapli, van fo, inondasyon, tonad, onn tanpét
sou lakot, ak blakawout jeneral.

Gouvene Cuomo di konsa, “Mwen te mande anplwaye ajans eta a ak anplwaye operasyon ijans
yo pou komanse prepare kounye a pou posib konsekans Ouragan Sandy. Mwen ankouraje tout
Nouyoke yo pou yo siveye trajektwa tanpét la, pou yo itilize bilten radyo ak televizyon lokal ak
Entenét. N ap kontwole pwogre tanpét la san pran souf, epi n ap pran nenpot mezi ki nesesé pou
pwoteje sitwayen eta nou an.”

Gouvene a te aveti Nouyoke yo pou yo fe anpil atansyon nan televizyon ak radyo pou yo konnen
denye enfomasyon yo sou tanpeét la, epi sitou pou yo jwenn mesaj sou Sistem Alet pou ljans
(EAS) ki bay lod pou ijans, tankou deplasman oswa restriksyon sou vwayaj.

Yon twous pou ijans tanpét ta dwe gen ladan atik tankou manje ki p ap gate, dlo, lajan kach,
medikaman sou preskripsyon, yon radyo ki fonksyone avek pil oswa avek manét, twous premye
swen, flach ak pil siplemante.

Pou jwenn dénye enfomasyon sou Ouragan Sandy, tanpri ale sou Enténét nan sitweb
www.dhses.ny.gov. Pi bon fason pou resevwa enfomasyon sou ijans se pou enskri ou nan NY -
ALERT, sistem avetisman ak notifikasyon Eta a. Ale sou Enténét nan sitweb www.nyalert.gov,
epi enskri pou gratis jodi a.

